
Annotatsiya: Bugungi rivojlangan dunyoda ingliz tilini ikkinchi yoki chet tili 

sifatida o‘rgatish bo‘lajak mutaxassislarni tarbiyalashning asosiy tarkibiy 

qismlaridan biridir. Ushbu maqolada oliy ta'lim talabalariga onlayn texnologiya 

yordamida ingliz tilini o‘rgatishning asosiy vazifalari bayon etilgan. 

Kalit so‘zlar: onlayn texnologiya, ingliz tilini o‘qitish usullari, Kahoot, 

Jeopardy, motivatsiya. 

Аннотация: В современном развитом мире преподавание английского 

как второго или иностранного языка является одной из основных 

составляющих подготовки будущих специалистов. В данной статье описаны 

основные задачи преподавания английского языка студентам вузов с 

использованием онлайн-технологий. 

Annotation: In this globalized world, teaching English as a second or foreign 

language is oneofthe key components of educating future professionals. In this 

article, the main functions of teaching English to gigher education students with the 

help of online technology are stated.  

Chet tillarini o`qitishning har qanday usul hamda metodlari kabi ingliz tilini 

o`qitishda onlayn texnologiyalardan foydalanish metodi ham ma’lum bir nazaryalar, 

prinsp hamda modellarga asoslangan holda tashkil etilishi zarur. Chet tilini o`rgatish 

soxasida xorijiy metodistlardan quyidagilar soxaga o`zlarining salmoqli xissalarini 

qo`shganliklari bilan ajralib turadilar, jumladan S.Krashen, G.Lozanov, M.Berlits, 

D.Larsen-friman, M.Long, E.Rod va boshqalar. Rus olimlaridan esa L.Vygotskiy, 

A.Luria, S.Bubnovskiy, V.Proplar ham chet tillarini o`qitishning turli xil metod va 

modellarini ishlab chiqqanligi hamda tadqiq etganligi bilan ajralib turadilar. 

Yurtimizda yetishib chiqqan metodik olimlardan J.Jalolov, M.Gulyamova, 

B.Qulmatov, I.Sultonov, Sh.Rahimov va boshqalar ham chet tilini o`qitishning 

nekbin xususiyatlari ustida chuqur tadqiqotlar olib borib chet tilini o`qitish 

metodikasi soxasiga o`zlarining ulkan xissalarini qo`shganlar. Quyida esa biz 

yuqoridagi va boshqa olimlarning chet tillarini o`qitish borasidagi bilimlaridan 

foydalangan holda chet tillarini o`qitishda onlayn texnologiyalardan foydalangan 

holda dars o`tishning foydali va kamchilik tomonlarini tadqiq qilgan holda alohida bir 

metodni taklif etmoqdamiz. 
Bugungi kunda ingliz tilini va boshqa chet tillarini o`qitishda raqamli hattoki 

onlayn texnologiya va vositalardan foydalanish ko`pchilik pedagoglar uchun yangilik 

hisoblanmaydi. Lekin shu bilan birga, ushbu yo`nalish O`zbekiston oliy ta’lim 

muassasalarida va boshqa ta’lim muassasalarida anchayin yangi soxa va yo`nalish 

hisoblanadi. Shunday qilib bugungi kunda ushbu muassasalarda ingliz tilini chet tili 

sifatida o`qitish jarayonlarida qanday muammolar kuzatilmoqda, bu muammolarni 

yechishda qanday yechimlardan foydalanish mumkin degan savolga quyida atroflicha 

to`xtalib o`tishga harakat qilamiz.  
Oliy ta’lim talabalariga chet tillarini o`rgatishda uchrayotgan muammolardan 

birinchisiga to`xtalishdan oldin, bugungi kun ta’lim tizimining asosiy maqsadi nima 

va u qanday vazifalarni o`z ichiga oladi degan savolga javob berib o`tsak, zero bu 

quyida biz ta’riflammoqchi bo`lganimiz muammoni yaxshiroq tushunishimiz hamda 

ushbu muammoning yechimlarini chuqurroq tahlil qilishimizga yordam beradi. A. 

Yurovaning fikricha eng zamonaviy ta’limning maqsadi faqatgina insonni bilim 

olishga o`rgatishdan iboratdir[1, 137]. 
Ingliz tilini asosan oliy ta’limning nofilologik ta’lim yo`nalishlari talabalariga 

chet tili sifatida o`qitish jarayonida onlayn texnologiyalardan foydalanishning asosiy 

prinsiplari. Bu metod shunday metodki o`zida quyidagi vazifalarni jamlaydi. 

1-jadval. Ingliz tilini o`rgatishda onlayn texnologiyalardan foydalanishning asosiy vazifalari. 

Yuqoridagi onlayn texnologiyalarnng asosiy vazifalariini tushuntirib o`tadigan 

bo`lsak, bulardan birinchisi, onlayn muloqotni tashkil etish bo`lib, bu vazifa ingliz 

tilini chet tili sifatida o`qitish jarayonlarida eng muhim mashg‘ulotlardan biri 

hisoblanadi. Chunki, Amandjanivna yozishicha chet tillarida o`qitishning eng yangi 

va samarali usullaridan biri til o`rganuvchilar o`rtasida o`rganilayotgan tilda 

muloqotga asoslangan mashg‘ulotlardan foydalanish hisoblanadi [2, 141].  

